
Օ Ր Ե Ն Ք Ը

«ԲՈՒՍԱԿԱՆ ԱՇԽԱՐՀԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
Հոդված 1. «Բուսական աշխարհի մասին» Հայաստանի Հանրապետության 1999 թվականի նոյեմբերի 23-ի ՀՕ-22 օրենքի (այսուհետ՝ Օրենք) նախաբանի երկրորդ պարբերությունում «բնական բուսական աշխարհ» բառերը փոխարինել «բուսական աշխարհի վայրի տեսակների» բառերով:

Հոդված 2. Օրենքի 1-ին հոդվածում` 
1. «բուսական աշխարհ» հասկացությունը «քարաքոսերի» բառից առաջ լրացնել «վայրի» բառով,
2. «բուսական աշխարհի օբյեկտ» հասկացութունը շարադրել հետևյալ խմբագրությամբ.

«բուսական աշխարհի օբյեկտ` բոլոր վայրի բուսատեսակները, համակեցությունները, դրանց աճելավայրերը, անտառները, բնության հատուկ պահպանվող տարածքները, ինչպես նաև բուսաբանական այգիները, դենդրոպարկերը, անտառտնկարկները, կարևոր բուսաբանական տարածքները.»,
3.   «բուսական պաշար» հասկացությունը շարադրել հետևյալ խմբագրությամբ. 

«բուսական աշխարհի պաշար`  աշխարհագրական որոշակի տարածքում հաշվառված բուսական աշխարհի օգտագործման ենթակա քանակություն.»,
4. «դենդրոպարկ» հասկացությունը շարադրել հետևյալ խմբագրությամբ.

«դենդրոպարկ՝  բաց գրունտի պայմաններում աճող գեղազարդ ծառերի, թփերի և փաթաթվող բնափայտային բույսերից ստեղծված այգի, որը ստեղծվում է արհեստական պայմաններում տեղական և ներմուծված ծառաթփային բույսերի կենդանի հավաքածուների պահպանությունը, վերարտադրությունն ու օրենքով սահմանված կարգով օգտագործումն ապահովելու նպատակով.»,
5. հոդվածը լրացնել հետևյալ բովանդակությամբ նոր պարբերություններով.

«բուսական ռեսուրս՝ կենսառեսուրսների մաս կազմող բուսական տեսակների, պոպուլյացիաների և համակեցությունների ամբողջականություն, որն ուղղակի կամ անուղղակի ձևով կարող է օգտագործվել մարդու տնտեսական գործունեության ընթացքում և հանդիսանում է սպառվող- վերականգնվող ռեսուրս.».
«բուսաբանական հավաքածու՝ հավաքված, կանոնակարգված, ցուցադրվող և պահվող վայրի բուսերի կենդանի և անկենդան (հերբարիում), դրանց առանձին մասերի (սերմեր) և նմուշների համակարգված ժողովածու.».
«բույսերի պոպուլյացիա` աշխարհագրական որոշակի տարածքում, միևնույն գենոֆոնդ ունեցող, միմյանց հետ փոխկապակցված և փոխազդող (խաչասերում, փոշոտում, բեղմնավորում) նույն բուսական տեսակի առանձնյակների ամբողջականություն.».
«բնապահպանական բարձր արժեք ունեցող անտառ՝ առանձնահատուկ կենսաբանական, էկոլոգիական, սոցիալական կամ մշակութային արժեքներ ունեցող անտառ, որը կարևոր կամ առանցքային նշանակություն ունի ազգային, տարածաշրջանային կամ գլոբալ մակարդակում.».
«ինվազիվ` օտարածին բուսական տեսակներ, որոնք ներմուծվել են երկրագնդի այլ տարածաշրջաններից բնական երևույթների հետևանքով կամ մարդու տնտեսական գործունեության արդյունքում, կամ ներթափանցել են մերձակա երկրներից իրենց համար ոչ բնական կամ օտար հանդիսացող միջավայր և ամրապնդվելով վնաս են հասցնում էկոհամակարգերին, կենսաբազմազանությանը, վտանգում են մարդու առողջությունը.».
«կարևոր բուսաբանական տարածքներ՝ ֆլորայի և բուսականության պահպանության համար առանձնացված (բնության հատուկ պահպանվող տարածքներից դուրս կամ դրանց մեջ ներառված) բնապահպանական հատուկ հետաքրքրություն ներկայացնող տարածքներ.».
«կենսաբանական պաշար` աշխարհագրական որոշակի տարածքում առկա բուսական և կենդանական տեսակների, դրանց համակեցությունների օգտագործման ենթակա քանակություն.».
«վայրի բույս (բնական պայմաններում աճող բուսատեսակ)` բնական ընտրությամբ (առանց մարդու միջամտության) առաջացած և բնական պայմաններում աճող բույսեր, այդ բույսերի տեսակների ոչ բնական պայմաններում աճող առանձնյակներն և դրանց սերունդներ.»:
Հոդված 3. Օրենքի 5-րդ հոդվածի՝
1. «բ» կետը «բուսական» բառից հետո լրացնել «աշխարհի» բառով:».
2. «գ» կետը շարադրել հետևյալ խմբագրությամբ. 

«գ) բուսական աշխարհի օբյեկտների պահպանության և բնական պայմաններում վերարտադրության նպատակով դրանց օգտագործման կարգի սահմանում:».
3. «դ» կետն ուժը կորցրած ճանաչել:

4. հոդվածը լրացնել  հետևյալ բովանդակությամբ նոր «ե1», «ե2», «է1», «է2», «է3» և «է4»  կետերով.

«ե1) 
բուսաբանական հավաքածուների վերաբերյալ տեղեկատվության հավաքագրման կարգի սահմանում.».
«ե2) 
բնապահպանական բարձր արժեք ունեցող անտառների որոշման չափանիշների, դրանց կառավարման առանձնահատկությունների սահմանում.».
«է1) կարևոր բուսաբանական տարածքների որոշման չափորոշիչների սահմանում.».
«է2) Հայաստանի Հանրապետության բույսերի Կարմիր գրքում գրանցված բույսերի օգտագործման պայմանագրերի կնքման կարգի սահմանում.».

«է3) Հայաստանի Հանրապետության բույսերի Կարմիր գրքում գրանցված բույսերի, սկսած երկրորդ կենսունակ սերնդից, մինչև 15 տոկոսի օգտագործման կարգի սահմանում.».
«է4) վայրի բույսերի, բուսաբանական հավաքածուների կամ առանձին նմուշների արտահանման և/կամ ներմուծման կարգի սահմանում.»:
Հոդված 4. Օրենքի 6-րդ հոդվածի՝
1. «գ» և «ե» կետերը  շարադրել հետևյալ խմբագրությամբ.
«գ) բուսական աշխարհի պաշարների օգտագործման ենթակա չափաքանակների հաստատում.». 
«ե) բուսական աշխարհի պաշարների օգտագործման նպատակով պայմանագրերի կնքում.».
2.  հոդվածը լրացնել հետևյալ բովանդակությամբ նոր «բ1», «է1», «է2» և «թ1»   կետերով.

«բ1) կենսաբանական պաշարների գնահատման և օգտագործման ենթակա չափաքանակների որոշման մեխանիզմների սահմանում.».
«է1) բուսական աշխարհի պաշարների գնահատման և օգտագործման ենթակա չափաքանակների որոշման կարգի սահմանում.».
«է2) Հայաստանի Հանրապետությունում բուսական աշխարհի օբյեկտների գիտական, կրթական, արդյունագործական, գյուղատնտեսական, սոցիալական, գեղազարդային, բնապահպանական և վերարտադրության նպատակներով օգտագործման պայմանագրի կնքման կարգի սահմանում.».
«թ1) ինվազիվ` օտարածին բուսական տեսակների տարածվածության ուսումնասիրություն, ներմուծման, օգտագործման նկատմամբ պետական վերահսկողության իրականացում.»:
Հոդված 5. Օրենքի 7-րդ հոդվածի «բ» կետը «ինչպես նաև» բառերից հետո լրացնել «կարևոր բուսաբանական տարածքների,» բառերով:

Հոդված  6. Օրենքի 9-րդ հոդվածի «դ» և «ե» կետերն ուժը կորցրած ճանաչել:

Հոդված 7. Օրենքի 14-րդ հոդվածում՝

1.  1-ին պարբերությունից հանել  «և համակեցությունների» բառերը.
2. 4-րդ պարբերությունը «գրելու» բառից հետո լրացնել «, ինչպես նաև նոր հայտնաբերված պոպուլյացիաների գրանցման» բառերով:»:

Հոդված 8. Օրենքի 15-րդ հոդվածի`

 1. «գ» կետը շարադրել հետևյալ խմբագրությամբ. 

«գ) բուսական աշխարհի օբյեկտները տնտեսական նպատակներով շահագործելու դեպքում ապահովել Հայաստանի Հանրապետության օրենսդրության պահանջների կատարումը.».
2. հոդվածը լրացնել հետևյալ բովանդակությամբ նոր «ը» կետով.

«ը) կանխել ինվազիվ` օտարածին բուսական տեսակների ապօրինի ներմուծումը.»:

Հոդված 9. Օրենքի 16-րդ հոդվածի 2-րդ պարբերությունից հանել «և դրանց աճելավայրերի» բառերը:
Հոդված 10. Օրենքը լրացնել հետևյալ բովանդակությամբ նոր 17.1 հոդվածով.
«Հոդված 17.1 Բնապահպանական բարձր արժեք ունեցող անտառների պահպանությունը
 Բնապահպանական բարձր արժեք ունեցող անտառների առանձնացումն իրականացվում է դրանցում առկա կենսաբանական, էկոլոգիական և այլ արժեքների պահպանության և կայուն կառավարման նպատակով։»:
Հոդված 11. Օրենքի  18-րդ հոդվածի «դ» կետը «օրգանիզմների» բառից հետո  լրացնել «, ինվազիվ` օտարածին բուսական տեսակների» բառերով:

Հոդված 12. Օրենքի 19-րդ հոդվածի`

1.  2-րդ պարբերությունը շարադրել հետևյալ խմբագրությամբ.

«Իրավաբանական և ֆիզիկական անձինք պարտավոր են Հայաստանի Հանրապետության կառավարության սահմանած կարգով յուրաքանչյուր տարի մինչև փետրվարի 1-ը լիազորված մարմնին տրամադրել նախորդ տարվա բուսաբանական հավաքածուների վերաբերյալ տեղեկատվություն:»:
Հոդված 13. Օրենքը լրացնել հետևյալ բովանդակությամբ նոր 19.1 հոդվածով.
«Հոդված 19.1. Վայրի բույսերի, բուսաբանական հավաքածուների և առանձին նմուշների ներմուծումը և արտահանումը
«Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին» կոնվենցիայի հավելվածներում ընդգրկված վայրի բույսերի, դրանց մասերի և ածանցյալների Հայաստանի Հանրապետության տարածքից արտահանումը և/կամ Հայաստանի Հանրապետության տարածք ներմուծումն իրականացվում է կոնվենցիայով սահմանված պահանջներին համապատասխան` Հայաստանի Հանրապետության կառավարության սահմանած կարգով:

Վայրի բույսերի, բուսաբանական հավաքածուների և առանձին նմուշների Հայաստանի Հանրապետության տարածքից արտահանումը և/կամ Հայաստանի Հանրապետության տարածք ներմուծումն իրականացվում է Հայաստանի Հանրապետության օրենքով, միջազգային պայմանագրերով և ենթաօրենսդրական նորմատիվ իրավական ակտերով: Վայրի բույսերի, բուսաբանական հավաքածուների և առանձին նմուշների Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման թույլտվության համար վճարվում է պետական տուրք օրենքով սահմանված կարգով և չափով:»:

Հոդված 13. Օրենքի 21-րդ հոդվածի՝ 

1. «գ» կետը շարադրել հետևյալ խմբագրությամբ.

«գ) սոցիալական (սննդային, ռեկրեացիոն, առողջապահական, գեղազարդային) և բնապահպանական (կանաչապատում, ռեկուլտիվացիա, դաշտապաշտպանություն, հողապաշտպանություն)»:

2. հոդվածը լրացնել հետևյալ բովանդակությամբ նոր «ե» կետով. 
«ե) բնական և ոչ բնական պայմաններում վերարտադրության նպատակով.»:

Հոդված 14. Օրենքի 22-րդ հոդվածը շարադրել հետևյալ խմբագրությամբ.

«Հոդված 22. Հայաստանի Հանրապետությունում բուսական աշխարհի օգտագործումը գյուղատնտեսական, արդյունագործական, գիտահետազոտական, կրթական, բնապահպանական, սոցիալական, գեղազարդային, ինչպես նաև բնական և ոչ բնական պայմաններում վերարտադրության կազմակերպման նպատակներով.
Հայաստանի Հանրապետությունում գյուղատնտեսական, արդյունագործական, գիտահետազոտական, կրթական, բնապահպանական, սոցիալական, գեղազարդային, ինչպես նաև բնական և ոչ բնական պայմաններում վերարտադրության կազմակերպման նպատակներով բուսական աշխարհի օգտագործումն վճարովի է: Օգտագործումն իրականացվում է լիազորված պետական մարմնի հետ կնքված պայմանագրերի հիման վրա: Պայմանագրեր կնքելու կարգը սահմանում է լիազորված մարմինը: Հայաստանի Հանրապետությունում գյուղատնտեսական, արդյունագործական, գիտահետազոտական, կրթական, բնապահպանական, սոցիալական, գեղազարդային, ինչպես նաև բնական և ոչ բնական պայմաններում վերարտադրության նպատակներով օգտագործման պայմանագրերի կնքման համար գանձվում է պետական տուրք օրենքով սահմանված կարգով և չափով»:
Հոդված 15. Օրենքի 23-րդ հոդվածը ուժը կորցրած ճանաչել:
Հոդված 16. Օրենքի 24-րդ հոդվածը շարադրել հետևյալ խմբագրությամբ. 

«Հոդված 24. Հայաստանի Հանրապետության բույսերի Կարմիր գրքում գրանցված բույսերի օգտագործումը
Հայաստանի Հանրապետության բույսերի Կարմիր գրքում գրանցված բույսերի օգտագործումը թույլատրվում է գիտահետազոտական, ուսումնական, առողջապահական, ինչպես նաև բնական և ոչ բնական պայմաններում դրանց վերարտադրության կազմակերպման նպատակով՝ լիազորված պետական մարմնի հետ կնքված պայմանագրերի հիման վրա: Պայմանագրեր կնքելու կարգը սահմանում է լիազորված մարմինը: Հայաստանի Հանրապետության բույսերի Կարմիր գրքում գրանցված վայրի բույսերի օգտագործման պայմանագրերի կնքման համար գանձվում է պետական տուրք օրենքով սահմանված կարգով և չափով։
Հայաստանի Հանրապետության բույսերի Կարմիր գրքում գրանցված բույսերի, սկսած երկրորդ կենսունակ սերնդից, մինչև 15 տոկոսի օգտագործումն իրականացվում է լիազորված մարմնի թույլտվությամբ՝ Հայաստանի Հանրապետության օրենսդրությամբ սահմանված կարգով։ Հայաստանի Հանրապետության բույսերի Կարմիր գրքում գրանցված բույսերի, սկսած երկրորդ կենսունակ սերնդից, մինչև 15 տոկոսի օգտագործման նպատակով լիազորված մարմնի կողմից տրամադրված թույլտվության համար գանձվում է պետական տուրք օրենքով սահմանված կարգով և չափով։»։

Հոդված 17. Օրենքը լրացնել հետևյալ բովանդակությամբ նոր 24.1 և 24.2 հոդվածներով.

1. «Հոդված 24.1.
Բուսական աշխարհի օբյեկտների օգտագործման պայմանագրերի սեղմ ժամկետներում կնքման վճարները  

Սույն օրենքի 22-րդ և 24-րդ հոդվածներով սահմանված բուսական աշխարհի օբյեկտների օգտագործման նպատակով պայմանագրերը կնքվում են դիմում ներկայացնելու օրվան հաջորդող 10-րդ աշխատանքային օրը, ինչպես նաև իրավաբանական կամ ֆիզիկական անձանց ցանկությամբ առավել սեղմ ժամկետներում` համապատասխանաբար գանձվող վճարի դիմաց համաձայն հավելված N1-ի:». 
«Հոդված 24.2
Վայրի բույսերի, բուսաբանական հավաքածուների կամ առանձին նմուշների Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման նպատակով տրամադրվող թույլտվությունների ձեռքբերման վճարները

Վայրի բույսերի, բուսաբանական հավաքածուների կամ առանձին նմուշների Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման նպատակով թույլտվություններ տրամադրվում է դիմում ներկայացնելու օրվան հաջորդող 10-րդ աշխատանքային օրը, ինչպես նաև իրավաբանական կամ ֆիզիկական անձանց ցանկությամբ առավել սեղմ ժամկետներում` համապատասխանաբար գանձվող վճարի դիմաց համաձայն հավելված N2-ի:»:
Հոդված 18. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հավելված N 1
«Բուսական աշխարհի մասին»

Հայասատանի Հանրապետության օրենքի

Բուսական աշխարհի օբյեկտների օգտագործման պայմանագրերի կնքման համար գանձվող վճարներ
	N
ը/կ
	Պայմանագրի տեսակը
	Սահմանված ժամկետը
	Վճարի
չափը
(դրամ)

	1. 
	Հայաստանի Հանրապետությունում բուսական աշխարհի օգտագործումը գյուղատնտեսական, արդյունագործական, գիտահետազոտական, կրթական, բնապահպանական, սոցիալական, գեղազարդային և ոչ բնական պայմաններում վերարտադրության նպատակներով օգտագործման պայմանագրի կնքումը
	մեկ աշխատանքային օր
	10000

	2.
	Հայաստանի Հանրապետությունում բուսական աշխարհի օգտագործումը գյուղատնտեսական, արդյունագործական, գիտահետազոտական, կրթական, բնապահպանական, սոցիալական, գեղազարդային և ոչ բնական պայմաններում վերարտադրության նպատակներով օգտագործման պայմանագրի կնքումը
	երեք աշխատանքային օր
	3000

	3.
	Հայաստանի Հանրապետությունում բուսական աշխարհի օգտագործումը գյուղատնտեսական, արդյունագործական, գիտահետազոտական, կրթական, բնապահպանական, սոցիալական, գեղազարդային և ոչ բնական պայմաններում վերարտադրության նպատակներով օգտագործման պայմանագրի կնքումը
	հինգ աշխատանքային օր
	2000

	4.
	Հայաստանի Հանրապետության բույսերի Կարմիր գրքում գրանցված վայրի բույսերի օգտագործման պայմանագրի կնքումը
	մեկ աշխատանքային օր
	10000



	5.
	Հայաստանի Հանրապետության բույսերի Կարմիր գրքում գրանցված վայրի բույսերի օգտագործման պայմանագրի կնքումը
	երեք աշխատանքային օր
	3000

	6.
	Հայաստանի Հանրապետության բույսերի Կարմիր գրքում գրանցված վայրի բույսերի օգտագործման պայմանագրի կնքումը
	հինգ աշխատանքային օր
	2000


Հավելված N2
«Բուսական աշխարհի մասին»

Հայասատանի Հանրապետության օրենքի

Վայրի բույսերի, բուսաբանական հավաքածուների կամ առանձին նմուշների Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման նպատակով տրամադրվող թույլտվությունների ձեռքբերման համար գանձվող վճարներ
	N
ը/կ
	Թույլտվության տեսակը
	Սահմանված ժամկետը
	Վճարի
չափը
(դրամ)

	1. 
	Վայրի բույսերի, բուսաբանական հավաքածուների և առանձին նմուշների Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման թույլտվության տրամադրումը
	մեկ աշխատանքային օր
	10000

	2. 
	Վայրի բույսերի, բուսաբանական հավաքածուների և առանձին նմուշների Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման թույլտվության տրամադրումը
	երեք աշխատանքային օր
	3000

	3.
	Վայրի բույսերի, բուսաբանական հավաքածուների և առանձին նմուշների Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման թույլտվության տրամադրումը
	հինգ աշխատանքային օր
	2000


